ՏԵՂԵԿԱՆՔ-ՀԻՄՆԱՎՈՐՈՒՄ

«ՈՐՊԵՍ ՆՎԻՐԱՏՎՈՒԹՅՈՒՆ ՀՈՂԱՄԱՍ ԸՆԴՈՒՆԵԼՈՒ, ԿԱՌՈՒՑՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ ԵՎ ՊԱՅՄԱՆԱԳԻՐ ԿՆՔԵԼՈՒ, ԻՆՉՊԵՍ ՆԱԵՎ ԿԱՌՈՒՑՎԱԾ ՇԵՆՔԵՐԸ «ՎԱՆԱՁՈՐԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼ ՆԵՐԴՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
Անհրաժեշտությունը. ՀՀ Լոռու մարզի «Վանաձորի բժշկական կենտրոն» ՓԲԸ (ԲԿ) համար 2013-2018թթ. ընթացքում ՀՀ, ք. Վանաձոր, Նժդեհի փողոց թիվ 2/42 հասցեում կառուցվել են նոր մասնաշենքեր, միաժամանակ, ԲԿ-ն հագեցնելու նպատակով ձեռք են բերվել արդի բժշկական սարքավորումներ և կահույք: ԲԿ-ն 100 տոկոս պետական մասնակցությամբ ընկերություն է, որի բաժնետոմսերի կառավարման լիազորությունները վերապահված են ՀՀ Լոռու մարզպետարանին:
Նշված արդիականացման աշխատանքներն իրականացվել են ՀԲ կողմից ֆինանսավորվող «Հիվանդությունների կանխարգելում և վերահսկում»  թիվ 5222-ԱՄ վարկային ծրագրի, «Տաշիր» բարեգործական հիմնադրամի, ինչպես նաև ՀՀ պետական բյուջեի շրջանակներում: Մասնավորապես` «Հիվանդությունների կանխարգելում և վերահսկում»  թիվ 5222-ԱՄ վարկային ծրագրի շրջանակներում նախագծվել են ԲԿ նոր մասնաշենքերը, հետագայում, նույն ծրագրի շրջանակներում, դրանք նաև հագեցվելու նպատակով ձեռք են բերվել արդի բժշկական սարքավորումներ և կահույք, իսկ շինարարական աշխատանքները իրականացվել են «Տաշիր» բարեգործական հիմնադրամի (ԲԿ ծննդատան մասնաշենքը) և ՀՀ պետական բյուջեի (հիմնական մասնաշենք) միջոցների հաշվին:

ԲԿ արդիականացումից հետո խնդիրներ են ծագել կառուցված շենքերի ընդունման և ՀՀ օրենքով սահմանված կարգով անշարժ գույքի գրանցման հետ` կապված անհրաժեշտ հողհատկացման, ինչպես նաև շինարարությունից առաջ և դրա ընթացքում պահանջվող քաղաքաշինական փաստաթղթերի ստացման ընթացակարգերի հետ:

«Որպես նվիրատվություն հողամաս ընդունելու, կառուցման աշխատանքների արդյունքն անհատույց ընդունելու և պայմանագիր կնքելու, ինչպես նաև կառուցված շենքերը «Վանաձորի բժշկական կենտրոն» փակ բաժնետիրական ընկերության կանոնադրական կապիտալ ներդնելու մասին» ՀՀ կառավարության որոշման նախագծի նպատակն է ՀՀ օրենքով սահմանված կարգով ընդունել Հայաստանի Հանրապետությանը նվիրած հողամասը, այնուհետև Հայաստանի Հանրապետությանը սեփականության իրավունքով պատկանող հողի վրա գրանցել պետական միջոցներով և ՀՀ-ին արված բարեգործության շրջանակներում կառուցված շենքերի նկատմամբ ՀՀ սեփականության իրավունքը:
Ընթացիկ իրավիճակը և խնդիրները. 
Վանաձորի ԲԿ համար շենքերը կառուցվել են այդ պահին «Վանաձորի ԲԿ» ՓԲԸ-ին Վանաձորի համայքի ղեկավարի համապատասխան որոշումների հիման վրա անհատույց օգտագործման իրավունքով տրամադրված 3,172 հա հողամասի վրա: Համաձայն «Հողային օրենսգրքի» 46-րդ հոդվածի` արգելվում է պետական կամ համայնքային սեփականություն հանդիսացող հողամասերը կառուցապատման նպատակով վարձակալության կամ անհատույց օգտագործման իրավունքով տրամադրելը: Նույն օրենսգրքի 57-րդ հոդվածը սահմանում է, որ պետական կամ համայնքային սեփականություն հանդիսացող հողամասերը կառուցապատման նպատակով կարող են տրամադրվել այլ անձանց միայն սեփականության իրավունքով: 

Միաժամանակ, «Գույքի նկատմամբ իրավունքի պետական գրանցման մասին» ՀՀ օրենքի 9-րդ հոդվածի (Իրավահաստատող փաստաթղթերի ամբողջականության պահանջը) համաձայն` որևէ շենքի կամ շինության (այսուհետ` շինություն) նկատմամբ սեփականության իրավունքը կամ հողամասի կառուցապատման իրավունք ունեցող անձի կողմից կառուցված շինության նկատմամբ կառուցապատողի իրավունքը չի կարող գրանցվել, եթե ներկայացված չեն կամ գրանցող մարմնում առկա չեն գրանցումը հայցող իրավատիրոջ` այդ շինությամբ ծանրաբեռնված հողամասի նկատմամբ իրավունքի վերաբերյալ իրավահաստատող փաստաթղթեր:
Համաձայն` ՀՀ կառավարության 19.03.2015թ. թիվ 596-Ն որոշման` կառուցապատողը քաղաքաշինական գործունեություն իրականացնող` անշարժ գույքի սեփականատեր հանդիսացող կամ այն փոփոխելու իրավունք ունեցող անձն է:
«Վանաձորի ԲԿ» ՓԲԸ մասնաշենքերի կառուցապատող` ըստ տրամադրված քաղաքաշինական փաստաթղթերի` շինարարության թույլտվություն, նախագծման առաջադրանք (ԱՊԶ), ավարտական ակտեր տրամադրվել են «Տաշիր» բարեգործական հիմնադրամի, իսկ ՀՀ պետական բյուջեի շրջանակներում կառուցված շենքի դեպքում` ՀՀ կառավարությանն առընթեր քաղաքաշինության պետական կոմիտեի անուններով:
Արդյունքում, ստեղծվել է հետևյալ իրավիճակը. հողի սեփականատերը չի հանդիսանում կառուցապատող,  ԲԿ անունով շենքերը չեն կարող գրանցվել, որովհետև քաղաքաշինական փաստաթղթերը ԲԿ անունով չեն, իսկ կառուցապատողների անունով շենքերը չեն կարող գրանցվել, որովհետև հողամասը սահմանված կարգով հատկացված չէ վերջիններիս  կառուցապատման նպատակով:
Տվյալ բնագավառում իրականացվող քաղաքականությունը. Խնդրին լուծում տալու և կառուցված շենքերը ՀՀ օրենսդրությամբ սահմանված կարգով գրանցելու նպատակով կազմակերպվել է քննարկում` բոլոր շահագրգիռ գերատեսչությունների մասնակցությամբ: Քննարկման արդյունքում, խնդրի լուծման նպատակով առաջարկվել է հետևյալ լուծումը.
ա/ դադարեցվում է հողամասի նկատմամբ ԲԿ անհատույց օգտագործման իրավունքը (17.07.2018թ., Վանաձոր համայնքին տրամադրված կադաստրի վկայական),
բ/ այնուհետև, Վանաձորի ավագանու համապատասխան որոշմամբ հողամասը նվիրվում է Հայաստանի Հանրապետությանը (Վանաձոր համայնքի ավագանու 20.07.2018թ. թիվ 81 որոշում),

գ/ ՀՀ կառավարության համապատասխան որոշմամբ Հայաստանի Հանրապետությունը ընդունում է հողամասը որպես նվեր, 
դ/ միաժամանակ,  «Տաշիր» բարեգործական հիմնադրամի կողմից իրականացված աշխատանքները` համապատասխան փաստաթղթերով, հանձնվում են Հայաստանի Հանրապետությանը` ի դեմս Լոռու մարզպետարանի, հաշվի առնելով այն հանգամանքը, որ կառուցված շենքը որևէ գրանցում չի ստացել և ներկա պայմաններում չի կարող գրանցվել որևէ մարմնի անունով,

ե/ 2 շենքն էլ ՀՀ անունով գրանցելուց հետո, ներդրվում են ԲԿ կանոնադրական կապիտալ:

Կարգավորման նպատակը և բնույթը. Առաջարկված ՀՀ կառավարության որոշման նախագծի ընդունման արդյունքում հնարավոր կլինի սահմանված կարգով գրանցել «Վանաձորի ԲԿ» ՓԲԸ համար կառուցված շենքերը:  
Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության «Առողջապահական ԾԻԳ» պետական հիմնարկի կողմից:

Ակնկալվող արդյունքը. ՀՀ կառավարության որոշման նախագծի ընդունումը կնպաստի ՀՀ Լոռու մարզում գործող «Վանաձորի ԲԿ» ՓԲԸ կողմից մատուցվող բժշկական օգնության ծառայությունների որակի բարձրացմանը, կբարելավի դիմելիության ցուցանիշները, ինչպես նաև կնպաստի մարզում առկա բժշակական ծառայությունների մատչելիության աճին: 

ՏԵՂԵԿԱՆՔ
«ՈՐՊԵՍ ՆՎԻՐԱՏՎՈՒԹՅՈՒՆ ՀՈՂԱՄԱՍ ԸՆԴՈՒՆԵԼՈՒ, ԿԱՌՈՒՑՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ ԵՎ ՊԱՅՄԱՆԱԳԻՐ ԿՆՔԵԼՈՒ, ԻՆՉՊԵՍ ՆԱԵՎ ԿԱՌՈՒՑՎԱԾ ՇԵՆՔԵՐԸ «ՎԱՆԱՁՈՐԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼ ՆԵՐԴՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Որպես նվիրատվություն հողամաս ընդունելու, կառուցման աշխատանքների արդյունքն անհատույց ընդունելու և պայմանագիր կնքելու, ինչպես նաև կառուցված շենքերը «Վանաձորի բժշկական կենտրոն» փակ բաժնետիրական ընկերության կանոնադրական կապիտալ ներդնելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների  ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
«ՈՐՊԵՍ ՆՎԻՐԱՏՎՈՒԹՅՈՒՆ ՀՈՂԱՄԱՍ ԸՆԴՈՒՆԵԼՈՒ, ԿԱՌՈՒՑՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ ԵՎ ՊԱՅՄԱՆԱԳԻՐ ԿՆՔԵԼՈՒ, ԻՆՉՊԵՍ ՆԱԵՎ ԿԱՌՈՒՑՎԱԾ ՇԵՆՔԵՐԸ «ՎԱՆԱՁՈՐԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼ ՆԵՐԴՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Որպես նվիրատվություն հողամաս ընդունելու, կառուցման աշխատանքների արդյունքն անհատույց ընդունելու և պայմանագիր կնքելու, ինչպես նաև կառուցված շենքերը «Վանաձորի բժշկական կենտրոն» փակ բաժնետիրական ընկերության կանոնադրական կապիտալ ներդնելու մասին» ՀՀ կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

  ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                    ԱՐՍԵՆ ԹՈՐՈՍՅԱՆ

